
Qëllimi i Projektit

Ky projekt synon të zhvillojë një rrjet të strukturuar të Organizatave të 
Shoqërisë Civile, akademikësh, partnerësh rajonalë dhe ndërkom-
bëtarë, në një përpjekje për të koordinuar advokacinë për prezan-
timin e proceseve miqësore për të rinjtë, brenda strukturave të poli-
tikës së jashtme shqiptare, atyre të bashkëpunimit rajonal, si dhe në 
sferën e edukimit qytetar, duke shtruar rrugën drejt hartimit të një 
Strategjie Kombëtare për Rininë, Paqen dhe Sigurinë.

Përshkrimi i Projektit

Të udhëhequr nga vizioni i Rezolutës 2250 mbi Rininë, Paqen dhe Sigurinë, veprimet e propozuara prej 
saj, si dhe mungesën e perceptuar të koordinimit mes të gjitha palëve të interesuara në zbatimin e kësaj 
rezolute në terren në Shqipëri, ne-si një grup të rinjsh të përkushtuar ndaj rolit të domosdoshëm të të 
rinjve në parandalimin, zgjidhjen dhe transformimin e modeleve të konfliktit - synojmë të krijojmë një 
përpjekje mbarëkombëtare për bashkërendimin e veprimeve, burimeve dhe planifikimin strategjik për të 
mundësuar më tej përfshirjen efektive të të rinjve shqiptarë në proceset e Paqtimit dhe Zgjidhjes së Konf-
likteve.

Me Shqipërinë në Këshillin e Sigurimit të Kombeve të Bashkuara, si anëtare jo e përhershme 
(2022-2023), ne synojmë të advokojmë për integrimin e komponentit rinor, brenda plan-veprimit të saj. 
Kështu, kjo nismë është krijuar si një proces i përbashkët, që bashkon të rinjtë nga komunitetet lokale, 
nisma rajonale dhe aktorët ndërkombëtarë - Së bashku,këta aktorë do të krijojnë një Rrjet Kombëtar për 
Rininë, Paqen dhe Sigurinë.

Një proces i tillë do të mbështetet nga të dhëna të sakta nga një anketë kombëtare, si dhe aktivitete në 
formatin e punëtorisë, të zhvilluara në komunite të ndryshme. Paralelisht, këto aktivitete do të shërbejnë 
hartimin dhe ideimin e "Java e Paqes 2022", ku do të kulmojë një vit me biseda dhe aktivitete lidhur me 
Paqen. Gjatë kësaj jave, një sërë nismash nga palët e interesuara, do të marrin vemendjen. Pavarësisht 
këndvështrimeve të ndryshme mbi paqen dhe kohezionin shoqëror, të gjithë do të përpiqen të çojnë 
përpara një përpjekje gjithëpërfshirëse për të fuqizuar të rinjtë dhe për të rritur rolin e tyre në ndërtimin e 
komuniteteve të qëndrueshme, në nivel lokal dhe global.

Ideja kryesore e kësaj nisme është zhvillimi i një Rrjeti për të Rinjtë, Paqen dhe Sigurinë, i cili do 
të lehtësojë dialogun strategjik, do të koordinojë më mirë - dhe në fund - do të sigurojë ndë-
rhyrje më efektive drejt avancimit të rolit dhe krijimit të hapësirës për pjesëmarrjen e të rinjve në 
përpjekjet për ndërtimin e paqes. Përpjekjet tona do të jenë po aq të fuqishme - sa secili prej 
anëtarëve të saj!

Përpara kësaj faze, partnerët e mund-
shëm do të identifikohen përmes 
hulumtimit, rrjetëzimit dhe rekoman-
dimeve profesionale. Më pas, palët e 
interesuara do të kontaktohen, do të 
prezantohen me idenë dhe do të 
angazhohen më tej duke ofruar 
ekspertizën e tyre mbi procesin e 
krijimit të Rrjetit Kombëtar për të 
Rinjtë, Paqen & Sigurinë.

Project’s Activities

Pyetësori do të bashkëkrijohet nga anëtarët e 
ardhshëm të Rrjetit, me qëllim njohjen me percep-
timet e të rinjve mbi: paqen dhe sigurinë në sferën 
lokale dhe rajonale; pengesat që hasin për t'u 
angazhuar më tej në bisedat dhe nismat e lidhura 
me paqen; prioritetet e Rrjetit për të Rinjtë, Paqen 
dhe Sigurinë gjatë gjithë vitit të parë të funksion-
imit; dhe kontributi i të rinjve në dizenjimin e Javës 
së Paqes 2022. Të dhënat e pyetësorit do të kon-
tribuojnë më tej në krijimin e konceptit dhe struk-
turës së Rrjetit, duke e përshtatur kështu me nevo-
jat e të të rinjve shqiptarë. Si rrjedhojë e natyrës së 
tij mbarëkombëtare, ky pyetësor do të zhvillojë më 
tej përputhshmërinë midis sfidave dhe problemati-
kave rinore, me prioritetet e punës së partnerëve të 
këtij Rrjeti.

Forumi do të përfaqësojë aktivitetin e parë publik 
të organizuar në kuadër të Projektit, duke shërbyer 
si një aktivitet ‘outreach’, dhe duke avancuar 
njëkohësisht komponentin e advokacisë së Projek-
tit. Si i tillë, ky aktivitet - do të kombinohet dhe me 
Programin e Delegatëve Rinorë Shqiptarë në 
Kombet e Bashkuara 2021 (program i drejtuar nga 
UNA Albania) - për të zhvilluar më tej dialogun me 
institucionet përkatëse (Ministria për Evropën dhe 
Punët e Jashtme; Ministria për Arsimin, Rininë dhe 
Sportin) mbi nevojën e një Strategjie Kombëtare 
për Rininë, Paqen dhe Sigurinë. Në kuadrin e 
Anëtarësimit të ardhshëm jo të përhershëm të 
Shqipërisë (2022-2023) në Këshillin e Sigurimit të 
Kombeve të Bashkuara, ky aktivitet do të theksojë 
gjithashtu rëndësinë dhe nevojën e integrimit të të 
rinjve, brenda Programit të vendit për këtë mandat.

Dy punëtoritë do të shërbejnë si 
proces i përbashkët i krijimit të Rrje-
tit Kombëtar. Duke bërë bashkë të 
gjithë aktorët e identifikuar (të 
zgjedhur në bazë të interesit të tyre 
të treguar, përvojës së mëparshme, 
shumëllojshmërisë të qasjeve ndaj 
paqes dhe ndërtimit të saj dhe kon-
tributit të tyre të treguar gjatë gjithë 
fazës së parë), të dy punëtoritë do të 
ndjekin një qasje hap-pas-hapi: 
duke filluar nga krijimi i konceptit & 
strukturës së Rrjetit; përcaktimi 
ligjor të saj dhe përgatitja e Rregul-
lave të Funksionimit dhe Orga-
nizimit; identifikimi i prioriteteve të 
punës gjatë vitit fillestar; si dhe, 
planin për  pilotimin e "Javës së 
Paqes 2022".

Takim prezantues me palët e 
interesuara

Pyetësor për të Rinjtë mbi Paqen në nivel 
lokal dhe rajonal

Forum: Ku jemi NE - Shqipëria në Këshillin e 
Sigurimit 2022-2023

Rrjeti Kombëtar për Të Rinjtë, 
Paqen dhe Sigurinë

Punëtoritë lokale do të shërbejnë për të gjeneruar ide për 
aktivitete, të cilat do të organizohen gjatë "Javës së Paqes 
2022". Këto aktivitete do të përdorin metoda të mësuarit në 
grup dhe do të angazhojnë një facilitues rinor. Përmes 
përdorimit të një sërë teknikash të edukimit jo-formal, 
facilituesi do të kontribuojë në mirëinformimin e pjesëmar-
rësve të rinj; mundësojë një mjedis të hapur dhe këshillues; 
si dhe, do të nxisë një hapësirë  komode për punë në grup në 
funksion të zhvillimit dhe paraqitjes së ideve për aktivitetet e 
"Javës së Paqes 2022". Në përfundim të aktivitetit, do të 
përzgjidhen një sërë propozimesh inovatore për t'u 
mbështetur dhe zbatuar së bashku me programin e Javës së 
Paqes.

Pas një viti takimesh, konsultimesh, punëtorish, këshillimi 
ligjor dhe shkëmbimesh të praktikave më të mira, në Prill 
2022, do të miratohet nga të gjithë anëtarët themelues 
Memorandumi i Mirëkuptimit mbi krijimin formal të "Rrjetit 
Kombëtar të Rinisë, Paqes dhe Sigurisë”. Ky aktivitet do t'i 
paraprijë edicionit të parë të "Javës së Paqes” dhe njëkohë-
sisht do të shënojë fillimin e operacioneve të Rrjetit, bazuar 
në Rregullat ligjore të Funksionimit dhe Organizimit, si dhe 
në Planin e Punës.

5 Punëtori lokale mbi Paqen: Ide nga të rinjtë për 
"Javën e Paqes 2022"

Konferenca hapëse për themelimin zyrtar të 
"Rrjetit Kombëtar i të Rinjve, Paqes dhe Sigurisë"

Kjo platformë miqësore për të rinjtë (në formën e një faqeje 
në internet) do të zhvillohet nga Ekipi i Projektit, me 
mbështetjen teknike të një Eksperti të IT-së, me qëllim 
krijimin e një qendre të centralizuar informacioni mbi 
Agjendën “Të Rinjtë, Paqja dhe Siguria”. Në platformë do 
të përmblidhen gjithashtu përvoja ndërkombëtare, burimet 
dhe lajmërimet për aktivitete. Ajo do të formojë një kompo-
nent kyç të planit të komunikimit të Projektit, falë potencialit 
të saj për të arritur një audiencë më të gjerë. Si një mjet 
komunikimi i të gjithë anëtarëve të Rrjetit, platforma ka 
potencialin për t'u shndërruar në një dritare ku me një klik të 
gjeneroni informacion mbi Rininë dhe Ndërtimin e Paqes në 
nivel lokal dhe kombëtar. Pyetësori i planifikuar mbi Paqen 
do të shfaqet gjithashtu në platformë, duke shtuar kështu 
dobinë e saj dhe shumëfishuar numrin e  njerëzve të arritur.

Platformë virtuale mbi Agjendën 
“Të Rinjtë, Paqja dhe Siguria”5

Java e Paqes 2022 do të 
përbëjë pikën kulmore të 
kësaj nisme. Konceptuar si 
një javë aktivitetesh të orga-
nizuara nën temën e 
"Paqes", ky organizim do të 
ndërthurë nisma që do të 
trajtojnë konceptin dhe 
praktikën e paqes, nga kënd-
vështrime dhe nivele të 
ndryshme (lokal, kombëtar 
dhe rajonal). Gjithashtu, do 
të kombinojë aktivitete të 
krijuara nga të rinjtë; aktivi-
tete të organizuara nga 
anëtarët e Rrjetit /palët e 
interesuara; dhe potencial-
isht, aktivitete të orga-
nizuara nga aktorë të tjerë të 
komunitetit, grupe jofor-
male rinore dhe individë. Kjo 
nismë pritet të shndërrohet 
në një traditë të përvitshme 
të bisedimeve për ndërtimin 
e paqes dhe marrëdhëniet 
shumëpalëshe, nismave 
edukative dhe komunitare.

Java e Paqes 2022 

